
“SIurm Y36exncron: VHHoBanmsi, ¢paH Ba TabJuM” MaB3yCHAAard pecIyOIHKa
50-kym1 TapMOKIM WIMHIA MacodaBuil OHJIAWH KOH(EpeHIMs Marepuauiapu TYIIJIaMH,
31 mapt 2023 #iun. - TomkenT: «Tadqiqot», 2023. - 12 6.

Ymly PecnyOnuka-unmuil oHailH JaBpuil aHmXyMaHIap «Xapakariap CTpaTeruscu-
naH — TapakkKU€T cTpaTerusicu capi» TaMOMWIIMIa acoCaH UILIA0 YUKWITaH €TTUTa YCTy-
BOp HyHamumaan u6opar 2022 — 2026 iniiapra MymnKaUIaHraH STHrH Y 36eKHCTOHHMHT
TapaKKUET CTPATETUACH MYBO(PHK:— WIMHN HM3JIAHUII IOTYKJIAPUHUA aMaluETra >KOPHM
STUIL M OmilaH (aH coXaJlapuHU PUBOMIIAHTUPHUIITa OarvIlIaHTaH.

Ymly PecnyOnuka uamuil aHXyMaHIapyu TabJIUM COXacuaa MEXHAT KO kernaéTran
npodeccop - YKUTyBUM Ba Tajlaba-yKyBUMIAp TOMOHUJAH Tal€piaHral WIMUANA Te3uciap
KUPUTWITAH OYnauO, yHIA TabJIuM THU3UMHAA WIFOP 3aMOHaBUIl IOTyKJap, HaTWxkKanap,
MyaMMoJiap, CYIUMUHH KyTa€Trad Bazudanap Ba uaM-pad TapaKKUETHHUHT UCTUKOOIIar
pexanapu TaXTWI KUJIMHTAH KOH(QEPEHIUACH.

GAJICADA BA XAET COXACUJIATH KAPAIILIAP

YANGI O‘ZBEKISTON YOSHLARINI VATANPARVARLIK RUHIDA
TARBIYALASHDA SPORTNING FALSAFIY-ESTETIK AHAMIYATI

Mamarasulov Ulug‘bek Umirzoqovich
Samarqand davlat chet tillar

instituti tadqiqotchisi

E-mail: u.mamarasulov@mail.ru

Tel: +99897-398-19-17

Annotatsiya: Vatanparvarlik har bir insonda ajdodlari tomonidan qoldililgan milliy
gadriyatlarga sodiqlik, shaxsiy manfaatlardan xalq manfaatlarini ustun qo’yish, vatani ravnaqi
uchun fidokorona mehnati natijasida namoyon bo’ladi. Ushbu fazilat insonda vataniga, millatiga
nisbatan hurmat, muhabbat ko’rinishida shakllanib, qaysi sohada faoliyat olib borishidan qat’iy
nazat mas’uliyatli bo’lishni talab qiladi.

Kalit so‘zlar: vatan, vatanparvarlik, jismoniy madaniyat, sport, falsafa, estetika, axloq, fazilat,
konsepsiya.

Har bir inson tug’ilganidan boshlab, o’z oilasi, garindosh-urug’lari va xalqi orasida o’sib-
ulg’ayib kamol topadi. Doimiy vaqtini birga o’tkazib, ulg’ayib kelayotgan yosh avlod, 0’z orzu-
havasi va kelajagini ham shu xalq bilan birga tasavvur qiladi. Ajdodlari tomonidan yaratilgan
qadriyatlarni qabul qilib uni asrab-avaylardi. Mana shu tarzda bolaning qalbida, ota-onasi,
qarindosh-urug’i, xalqiga nisbatan mehr-muhabbat tuyg’usi shakllanib boradi. Bu insonlarning
hammasini bir zamin, bir hudud umumlashtirib turadi. Mana shu vatanni sevish, uning taraqqiyoti
uchun fidokorona harakat shaxs ma’naviy qadriyati — vatanparvarlik tuyg’usidir. “Har jabhada
Vatan erishgan muvaffaqiyatlardan quvonch, muvaffaqiyatsizliklardan qayg‘u hissini tuyush, Vatan
bilan g‘ururlanish, uning har bir qarich yeriga, binosining har bir g’ishtiga, qadimiy obidalariga,
ilm-fan va san’atdagi yutuqlariga mehr bilan qarash, ularni ko‘z qorachig‘idek asrab-avaylash
- bular hammasi vatanparvarlikdir.”[1] Demak haqiqiy vatanparvar “o‘z vatanini, ona yurtini,
xalqini cheksiz sevuvchi, vatan manfaatlari uchun jonbozlik ko‘rsatuvchi”[2] insondir.

Yoshlarni zamon talablari darajasida ta’lim—tarbiya olishi, vatanparvar bo‘lishi, shu aziz Vatanga
daxldorlik hissini kuchaytirishi, salomatligini mustahkamlashi, o‘z kuchi, bilim va salohiyatini
yugqori, dunyoqarashi keng, mustaqil fikrlaydigan avlodni voyaga etkazish va tarbiyalash davlatimiz
siyosatining ustuvor yo‘nalishlaridandir. Ma’lumki, mamlakatimizda “Ta’lim to‘g‘risida”gi,
“Yoshlarga oid davlat siyosati to‘g‘risida”gi va boshqa qonunlari yoshlarimizga zamonaviy
standartlar asosida ta’lim-tarbiya berish, ularning iqtidorini yuzaga chigarishda muhim ahamiyat
kasb etmoqda. Aksariyat rivojlangan mamlakatlarda fuqarolarning vatanparvarlik tarbiyasi
bo‘yicha davlat dasturlari, vatanparvarlik tarbiyasi samaradorligini oshirish konsepsiyalari
qabul qilingan, yoshlarning vatanparvarlik borasidagi tarbiyasi bilan shug‘ullanuvchi va davlat
tomonidan moliyaviy ko‘mak beriluvchi ko‘plab jamoatchilik asosidagi faxriylar va jamoatchilik
tashkilotlari tashkil etilgan. Shu bilan birga, yoshlarda Vatanga daxldorlik hissini kuchaytirish
magsadida O°zbekiston Respublikasi Vazirlar Mahkamasining 2018 yil 23 fevraldagi 140-sonli
Qarori bilan tasdiglangan “Yoshlarni harbiy-vatanparvarlik ruhida tarbiyalash konsepsiya’si
gabul qilindi. Konsepsiyaning 2-bob 6-bandida “Yoshlarni milliy g‘oya va Vatanga sadogat
ruhida tarbiyalash, ularning qalbi va ongiga Vatan himoyasi sharafli va muqaddas burch ekanligini
singdirish, qadimiy tariximiz va madaniyatimiz, jonajon Vatanimizning mustaqilligi va ravnaqi
yo‘lida fidokorona kurashgan milliy qahramonlarimiz bilan faxrlanish, ularga munosib bo‘lish
tuyg‘usini shakllantirish, milliy armiyamizning qudratini va salohiyatiga bo‘lgan ishonchni
kuchaytirish”,[3] masalasi ko‘rib chiqilgan.

Yohlar masalasida mamlakatimizda keng ko‘lamli ishlar amalga oshirilayotganligini alohida

ta’kidlash joiz. Aynigsa, 2017 yil 30 iyun kuni Davlatimiz rahbarining “Kamolot” yoshlar ijtimoiy
harakatining qurultoyidagi “Jismoniy va ma’naviy etuk yoshlar — ezgu maqsadlarimizga etishda
tayanchimiz va suyanchimizdir” nomli nutqidan so‘ng bu sohada katta o‘zgarishlar boshlab
yuborildi. “Kamolot” YOIH tugatilib, “Yoshlar ittifoqi” tashkiloti tashkil etildi va nizomlari
tasdiglandi. Yurtimizda 30 iyun - Yoshlar kuni deb e’lon qilindi. Prezidentimiz ushbu nutqida
“O‘zbekiston yoshlar ittifoqi davlat va jamiyat uchun rahbar kadrlarni tayyorlab beradigan o‘ziga
xos markaz bo‘lishi, zamonaviy tilda aytadigan bo‘lsak, yoshlar uchun “sotsial lift” vazifasini
bajarishi kerak. U bilimli, tashabbuskor va tashkilotchi, fidoyi yosh rahbarlarning kadrlar zaxirasini
yaratishi kerak”,[4] deb alohida ta’kidladi.

Shuni alohida ta’kidlash zarurki, 2017 yil 5 iyulda O‘zbekiston Respublikasi Prezidentining
“Yoshlarga oid davlat siyosati samaradorligini oshirish va O‘zbekiston yoshlar ittifoqi faoliyatini
qo‘llab-quvvatlash to‘g‘risida”gi PF-5106-sonli Farmonida yangi tashkil etilgan O‘zbekiston
yoshlar ittifoqi mamlakat yoshlarining barcha toifa va guruhlarini gamrab olishi, ularni demokratik
prinsiplar asosida birlashtirishi, uning huquqiy maqomi, asosiy magqsad va vazifalari, uning
jjtimoiy hayotdagi o‘rni va nufuzini, obro‘-e’tiborini oshirish[5] hamda tegishli imtiyozlarga
alohida e’tibor qaratildi. Yoshlarda fuqarolik pozitsiyasi, mas’uliyatini shakllantirish maqgsadida
turli harbiy-sport musobaqalari, ko‘rik-tanlovlar o‘tkazilmoqda. “Mustaqillik”, “Amir Temur”,
“Jaloliddin Manguberdi” ordenlari, “Jasorat”, “Sodiq xizmatlari uchun”, “Mardlik” medallari ta’sis
etildi. Aynigsa, yoshlarda harbiy vatanparvarlik hissini shakllantirishga katta e’tibor qaratilmoqda.
Harbiy akademik litseylarga “Temurbeklar maktabi” nomi berilishi fikrimizning yorqin dalilidir.

O‘zbekiston Respublikasi Prezidentining “Ma’naviy-ma’rifiy ishlar samaradorligini oshirish va
sohani rivojlantirishni yangi bosqichga ko‘tarish to‘g‘risida”gi PQ-3160-sonli Qarori ma’naviy-
ma’rifiy sohada yangicha tub burilish yasadi desak mubolog‘a bo‘lmaydi. SHu bilan birga, 2021
yilning 26 mart kuni “Ma’naviy-ma’rifiy ishlar tizimini tubdan takomillashtirish chora-tadbirlari
to‘g‘risida” Prezident Qarorining qabul qilinishi ham ma’naviy-ma’rifiy ishlarning samarasi va
ta’sirchanligini oshirish, ko‘lami va miqyosini yanada kengaytirish, mamlakat aholisi, avvalo,
yoshlar qalbida amalga oshirilayotgan islohotlarga daxldorlik hissini kuchaytirish, sohadagi
ishlarni muvofiqlashtirishning yagona tizimini yaratish imkoniyatini bermoqda.

Bundan tashqari, 2020 yil 24 yanvar kuni O‘zbekiston Respublikasi Prezidenti Sh.Mirziyoevning
Oliy Majlisga murojaatnomasida “Mamlakatimizdagi tub o‘zgarishlar, yoshlarga oid davlat
siyosatini yanada rivojlantirishni kun tartibiga qo‘yishini, yoshlar bilan ishlash samaradorligini
baholash bo‘yicha yagona ko‘rsatkichlar ishlab chiqilishini, yoshlar siyosatini baholash milliy
indeksini joriy etish”[6] zarurligini ta’kidlab o‘tdi. Unga ko‘ra, O‘zbekiston Yoshlar ittifoqi
“O‘zbekiston yoshlari — 2025 konsepsiyasini ishlab chiqishi, unda ma’naviy va jismoniy
barkamol avlodni voyaga etkazishning amaliy chora-tadbirlari belgilanishi zarur. Shu bois,
“Milliy tiklanishdan — milliy yuksalish sari” degan dasturiy g‘oya asosida, yoshlarni ona yurtga
sadoqat ruhida tarbiyalash, ularda tashabbuskorlik, fidoyilik, axloqiy fazilatlarni shakllantirish —
o‘ta sharafli vazifadir”.[6]

Vatanparvarlikni shakllantiruvchi axloqiy madaniyat va gadriyatlarning tahlili masalaning
ontologik, gnoseologik, aksiologik, xususan, axloqiy zamonaviy konseptual yondashuvlar doirasida
aniqlashni talab qiladi. Vatanparvarlik borasidagi e’tirof etilgan yondashuvlar birlashganida
masalaning ob’ektiv mohiyatini bilish, vatanparvarlikni rivojlantirish va qonuniyatlarni amalga
oshirish mumkin. Bu esa tadqiqotda “O‘zbek xalqi milliy qahramonlarining vatanparvarlik”
fenomeni hamda milliy-axloqiy idealni shakllantirishning atributlarini ochib berish imkonini berdi.

Vatanparvarlikni targ‘ib qilishning texnik va texnologik vositalar imkoniyatlaridan to‘laqonli
foydalanish tizimini yo‘lga qo‘yishda turli jamoat tashkilotlari va tuzilmalar, madaniyat, san’at
va sport sohalari bilan muntazam faoliyat olib boruvchi, qat’iy tizimga asoslangan korporativ
hamkorlikni yo‘lga qo‘yishning nazariy asoslarini ishlab chiqish lozim.

Mamlakatimizda yoshlarni vatanparvarlik ruhida tarbiyalashda strategiyasida “Beshta muhim
tashabbus” muhim rol o‘ynaydi. Prezidentimiz SH. Mirziyoev raisligida 2019 yil 19 mart kunibo‘lib
o‘tgan videoselektor yig‘ilishida yoshlarni ma’nan barkamol, vatanparvar qilib tarbiyalashning
“zamonaviy modeli”, “Beshta muhim tashabbus” loyihasi keng jamoatchilikka tanishtirildi. Ularda
yoshlarni vatanparvar qilib tarbiyalash modeli, yangicha paradigma ilgari surilgan. Xususan,
ikkinchi tashabbus yoshlarni jismoniy chiniqtirish, ularning sport sohasida qobiliyatini namoyon
qilishlari uchun zarur sharoitlar yaratishga yo‘naltirilgan. Mashhur sportchilar vatanparvarlikning
yuksak namunasi va xalqimizning millatparvarligini o‘zida ifodalashining milliy g‘urur va iftixorni

ko‘rsatib berishda yoshlarimiz qalbida taassurot uyg‘otadi. Vatanga bo‘lgan muhabbatning oliy
ko‘rinishi va millatparvaralikni biz sport sohasida erishayotgan yutuqlarimizda yaqqol ko‘rishimiz
mumkin.

FALSAFADA EKOLOGIYA MASALASI

Kurbanbayeva Ulbosin Jumag’aliyevna
Nukus davlat pedagogika instituti doktoranti

Annotatsiya: Hozirgi kunda ekologiya, atrof-tabiiy muhitni avaylash unga ehtiyotkorona
munosabatda bo’lish insoniyot uchun dolzarb masalalardan bo’lib hisoblanadi.Mazkur maqolada
inson bilan tabiat munosabati va falsafada ekologiya tushunchasi va uning fan sifatidagi ahamiyatini
ochib beradi.

Kalit so’zlar: falsafa, ekologiya, ekosofiya, ekologik falsafa, inson, tabiat.

Inson tabiat bilan chambarchas bog’liq hisoblanadi. Shuning uchun unga hurmat bilan
qarashi va unga ehtiyotkor munosabatda bo’lishi zarur. Tabiatda har bir narsaning o’rni bor. Har
bir jonzot va o’simlik dunyosi tabiatning muvozanatini saqlab turishga tegishli. Tabiiy muhitni
muhofazalash, uning imkoniyatlaridan oqilona foydalanish hozirgi zamonning eng dolzarb
muammolaridan biriga aylangandir.

Inson ham jismonon ham ruhan atrof-tabiiy muhit bilan uzviy bog’liq hisoblanadi. U tirik
organizm sifatida 0’z mavjudotligini ta’minlash uchun doimo tabiat bilan modda energiya va
axborot almashib turishga majburdir. Bu degan so’z inson tabiatni tarkibiy qismi sifatida u
bilan birgalikda, uni ichida mavjud bo’la oladi demakdir. Insonning tabiatga ta’siri boshqa
faol bo’lmagan mavjudotlar (o’simlik va hayvonot) ta’siriga nisbatan faol va xarakteri jihatdan
tubdan farq qiladi.Ya’ni inson ongi tufayli tabiatni o’z ehtiyoji va maqsadiga muvofiq tarzda
o’zgartirish va moslashtirish imkoniyatiga ega.

Bundan biz inson va tabiat bu bir-biri bilan chambarchas bog’liq bo’lib, uning munosabatlarida
muvozonatni saqlash va tabiatga ehtiyotkorona munosabatda bo’lish eng muhim masalalardan
bo’lib topiladi.

Ekologiya- (yunon.jikos- jou, uy, makon va logos ta’limot )- organizmlarning bir —biri bilan
yashash sharoiti, ularning munosabatini o’rganuvchi fandir. Ekologiya atamasini birinchi bo’lib
fanga 1866 yili nemis biologi E.Gekkel tomonidan kiritilgan. U o’zining “Organizmlarning
umumiy morfologiyasi” va “Dunyo yaratilishining tabiyiy tarixi” asarlarida birinchi bor kiritadi.
Har gqanday organizmning turli evolyutsiya davomida o’zining yashash sharoitiga moslashishida,
noorganik tabiat va hayotning boshqa shakllari, shu sharoitda yashovchi boshqa turdagi jonzotlar
bilan hamma bog’lanishlarda o’ziga kerakli ustunlikka ega bo’lishga intiladi.

Tabiatni tabiat uchun muhofaza qilishga zaruriryat yo’q. Uning faqat inson uchun muhofaza
qilinishi ekologiyaning ijtimoiy mohiyatini namoyon qiladi.

Inson paydo bo’lgali u 0’z navbatida hamiysha tabiat bilan chambarchas umir kechiradi.
Chunki inson yashash davri davomida tabiat inom etgan resurslardan oziqlanada uning bir qismi
hisoblanadi. Tabiat va jamiyat, inson munosabatlari to’g’risida qarashlar gadim zamonlardan
shakillangan. Lekin insonlarning tabiatga ta’siri va unga munosabati, ishlab chiqarish va
sanoatning rivojlanishi tabiatga o’z ta’sirinini o’tkazib kelmoqda. Bulardan kelib chiqqan
holda ekologik vaziyatlarning yuzaga kelishi va ularning o’rganilishi falsafada uning yana bir
yo’nashilishining shakillanishiga asos yaratdi.

“Ekosofiya”ning falsafaning muayyan, juda o’ziga xos qismi sifatida shakllanishi bir qator
bosqgichlarni bosib o‘tdi:

— XX asming 50-yillari: ekologiyada ahvol yaxshi emasligini qayd etish;

— 60-yillar: nazariy idrok etish uchun dastlabki urinishlar;

— 70-yillar: 1ijtimoiy harakatlarning amaliy faoliyatining boshlanishi (“yashillar” va
boshqalarning);

— 80-yillar: anig-ravshan bayon qilingan tamoyillar asosida harakatlar amaliyotini ishlab
chiqish;

— 90-yillar: global ekologik tafakkurning shakllanishi.

“Ekosofiya”ning rivojlanishiga A,Pechchei, G.Kommoner, A.King, L. Braun, D.Medouz,
G.Kan, J. Forrester, E.Pestel va boshqalar salmoqli hissa qo’shdilar.

Ekologik falsafa — boshga fanlararo va boshqa bilimlardan farq qiluvchi o’ziga xos bilim

tizimi xususiy ilmiy ekologik nazariyalar va tushunchalar. Shuning uchun, birinchi navbatda,
ekologik falsafa falsafiy mazmunga ega bo’lishi kerak va shuning uchun falsafiy bilimlar,
birinchi navbatda, quyidagi xususiyatlar bilan tavsiflanadi: dunyoqarash, epistemologik va ko’rib
chiqgilayotgan muammolarni hal qilishda uslubiy yo’nalish. Falsafa mavzusining o’ziga xos
xususiyati bu tadqiqot obyektini gamrab olishning yaxlitligi va universal printsiplar va qoidalarni
aniqlash, keyinchalik fanning turli sohalari ularning qo’llanilishini topadi.

Ekologik falsafa tarkibida quyidagilar bo’lishi kerak. Asosiy falsafiy muammolar: ontologik,
epistemologik, mantiqiy, ijtimoiy-falsafiy, falsafiy-antropologik, aksiologik-axloqiy, estetik, diniy
va boshqalar.

Fan-texnika taraqqiyoti biz yashab turgan dunyoni tanib bo’lmas darajada o’zgartirib yubordi.
Ekologik halokat, ayrim hududlarda qilingan taxminlarga ko’ra, oldini olib bo’Imaslik darajasida
xavf tug’dirmogda. Ammo uning tarqalishini kamaytirish, texnogen va ijtimoiy-madaniy
oqibatlar shiddatini to’xtatish zarur. Buning uchun turli soha mutaxassislari o’zlarining ekologik
bilimlarini oshirib, rejalashtirilayotgan ishlari bilan tabiiy muhitga zarar yetkazmaslik choralarini
ko’rmoqlari kerak.

Adabiyotlar:

